
	Uunga: 
Aalisarneq pillugu Siunnersuisoqatigiit 


	Kalaallit Nunaata Kitaani nipisaat arnarluit pillugit aqutsinissamik pilersaarut aaqqissuuteqqitaq pillugu tusarniaat



Matumuuna ilanngullugu tusarniutigineqarpoq Kalaallit Nunaata Kitaani nipisaat arnarluit pillugit ingerlatsinermut pilersaarutissatut siunnersuut.

Aqutsinissamut pilersaarummi matumani siunertaq tassaavoq uumassuseqarnikkut inuiaqatigiinnillu akilersinnaasumik piujuartitsinerlu tunngavigalugu Kalaallit Nunaata Kitaani nipisanniarnissamut (Cyclopterus lumpus) sinaakkutissanik aalajangersaanissaq. 

Aqutsinissamut pilersaarummut taamaalilluni ilaavoq arnarlunnik aningaasarsiutigalugu nipisanniarnermut ukiumut pisassanik akuerineqarsinnaasunik tamarmiusunik (TAC) aalajangersaaneq, Pinngortitalerifimmit suliarineqartoq ilisimatuussutsikkut siunnersuineq tunuliaqutaralugu. 
Aqutsinissamut pilersaarummi sinerissami qanittumi arnarlunnik nipisanniarneq pineqarpoq, tassa imaappoq tunngaviusumik titarnermiit 3 sømilimik killeqarfiup iluani, NAFO-p oqartussaaffiani sumiiffiliinerit tamakkerlugit, kujataani Nanortalimmiit (60°00’ A) avannaani Upernavimmut (72°50' A).

Aqutsinissamut pilersaarut februaarip 28-iat 2025-mi atuutilissaaq, aqutsinermut pilersaarut suleqatigiissitanit ukunannga suliarineqarpoq: KNAPK, QAK, Nunalerinermut, Imminut Pilersornermut, Nukissiuteqarnermut Avatangiisinullu Naalakkersuisoqarfik, Kalaallit Nunaanni Aalisarnermut Piniarnermullu Nakkutilliisoqarfik, Pinngortitaleriffik, Oceans North Kalaallit Nunaat, Royal Greenland A/S, aamma SFG. Aalisarnermut Piniarnermullu Naalakkersuisoqarfik ataqatigiissaarisuuvoq.

Kitaani arnarlunniarnermi aqutsinissamut pilersaarummi allannguutit uku taaneqarsinnaapput: 
· Ilisimatuussutsikkut siunnersiuneq pillugu nassuiaat nutarneqarpoq.
· Inuussutissarsiutigalugu aalisarnissamut ingerlatsisunut nutaanut akuersissusiortarnerup unitsinneqarnera peerneqarpoq.
· Saniatigut pisat nalunaarutigisarnerannut atatillugu periusissiaq

Tusarniaanermit akissutit tamarmik nassiunneqassapput, uunga APN@nanoq.gl danskisut kalaallisullu.

Tusarniaanermut killigititaasoq tassaavoq ulloq januaarip 30-iat 2025.

Inussiarnersumik inuulluaqqusillunga
Med venlig hilsen

